
Samandrag 

Etikkrådet tilrår å utelukke AviChina Industry & Technology Co Ltd (AviChina) frå Statens 

pensjonsfond utland på grunn av ein uakseptabel risiko for at selskapet sel våpen til ein stat 

som nyttar våpena på måtar som utgjer alvorlege og systematiske brot på folkeretten sine 

regler. Bakgrunnen er sal av lette angrepsfly til militæret i Myanmar. 

 

AviChina er eit kinesisk selskap med verksemd innan utvikling og sal av luftfartøy og 

luftfartsprodukt. Ved utgangen av 2021 hadde SPU aksjar i AviChina til ein verdi av 137 

millionar NOK, tilsvarande ein eigardel på 0,37 prosent. Selskapet er notert på Hong Kong-

børsen.  

 

I desember 2021 skal fleire lette angrepsfly av typen K-8 vorte levert til militæret i Myanmar. 

Flya skal vere produsert av eit selskap som AviChina kontrollerer. Det er rapportert at slike 

fly tidlegare har vorte nytta i kamphandlingar i Myanmar. 

 

I februar 2021 gjennomførte militæret i Myanmar statskupp. Både før og etter kuppet har 

militæret gjort svært alvorlege overgrep mot sivilbefolkninga, mellom anna i tilknyting til 

pågåande væpna konfliktar i landet. Fleire aktørar i FN-systemet har rapportert at militæret 

har retta angrep direkte mot sivile, mellom anna med bruk av angrepsfly. Angrepa er talrike 

og utgjer slik Etikkrådet ser det, alvorlege og systematiske brot på folkeretten sine reglar. 

Denne informasjonen har vore offentleg i lengre tid, og rådet legg til grunn at ein sidan 2018 

burde ha forstått at våpen som vert selt til Myanmar, kan verte brukt i strid med folkeretten. 

 

I vurderinga av risikoen for medverknad til nye overgrep framover i tid legg rådet vekt på at 

selskapet leverte fly til Myanmar til tross for militærkuppet og informasjonen om militæret 

sine overgrep. Leveransen i desember 2021 skal vere ein del av ein større avtale, noko som 

indikerer at det kan kome fleire leveransar. Trass i at rådet har kontakta selskapet ved fleire 

høve, har selskapet ikkje svara på rådet sine førespurnader.  

1 Innleiing 

Etikkrådet har vurdert Statens pensjonsfond utland (SPU) si investering i AviChina Industry 

& Technology Co Ltd1 (AviChina) opp mot retningslinjene for observasjon og utelukking frå 

SPU (dei etiske retningslinjene).2 Tilrådinga gjeld sal av lette angrepsfly til styresmaktene i 

Myanmar. 

AviChina er eit kinesisk selskap med verksemd innan forsking, utvikling, produksjon og sal 

av luftfartøy og luftfartsprodukt. Denne saka gjeld sal av fly produsert av Hongdu Aviation 

Industry og Harbin Aircraft Industry Group. Harbin er heileigd av AviChina, medan 

AviChina er kontrollerande eigar med 43 prosent eigardel i Hongdu.3 Den kinesiske staten er 

største eigar i AviChina med ein eigardel på 56 prosent. 

Ved utgangen av 2021 hadde SPU aksjar i AviChina til ein verdi av 137 millionar NOK, 

tilsvarande ein eigardel på 0,37 prosent. Selskapet er notert på Hong Kong-børsen. 

1.1 Kva rådet har teke stilling til 

Etikkrådet har vurdert fondet si investering i AviChina opp mot dei etiske retningslinjene § 4 

bokstav c: «Observasjon eller utelukkelse kan besluttes for selskaper der det er en uakseptabel 

risiko for at selskapet medvirker til eller selv er ansvarlig for (…) salg av våpen til stater i 

væpnede konflikter som benytter våpnene på måter som utgjør alvorlige og systematiske 

brudd på folkerettens regler for stridighetene».  

Dette kriteriet kom inn i dei etiske retningslinjene i 2021 etter forslag frå Etikkutvalet, som i 

2019-2020 vurderte det etiske rammeverket for SPU.4 I stortingsmeldinga om Statens 

pensjonsfond for 2021 går det fram at det nye kriteriet er eit tillegg til, og ei vidareutvikling 

av, åtferdskriteriet om krenking av individ sine rettar i krig og konflikt.5 Det nye kriteriet 

presiserer at ikkje berre selskap som opererer i konfliktsonar sjølv, men også selskap som sel 

våpen til statar som er del av slike konfliktar, kan utelukkast frå fondet. 

I denne saka har rådet for det første vurdert om produkta som selskapet sel fell inn under 

kriteriet. Med omgrepet «våpen» meinte utvalet å omfatte militært materiell som kan nyttast i 

stridigheiter og ramme sivile direkte.6 Utvalet meinte at kriteriet i praksis kunne komme til å 

rette seg mot kraftige, høgteknologiske våpen. Samstundes la utvalet til grunn at det ikkje er 

våpena sine eigenskapar som er problemet, men at våpena vert brukt i strid med folkeretten. 

Både av stortingsmeldinga som drøfta utvalet sin rapport,7 og i finanskomiteen si handsaming 

 

1 Issuer ID: 8381275 
2 Retningslinjer for observasjon og utelukkelse av selskaper fra Statens pensjonsfond utland, 

https://lovdata.no/dokument/INS/forskrift/2014-12-18-1793?q=retningslinjer+++pensjonsfond+++utland.  
3 Selskapet vert opplista som “subsidiary” i selskapets årsrapport for 2021, AviChina Annual Report 2021, 

https://www.avichina.com/upload/2022/04/202204251740254498.pdf. 
4 NOU 2020: 7 Verdier og ansvar — Det etiske rammeverket for Statens pensjonsfond utland, 

https://www.regjeringen.no/contentassets/86dac65c22384dda9584dc2b1a052a91/no/pdfs/nou20202020000700

0dddpdfs.pdf.  
5 Meld. St. 24, Statens pensjonsfond 2021 s. 119, 

https://www.regjeringen.no/contentassets/524ad2307e424c3b9a9ff52b06569e24/no/pdfs/stm20202021002400

0dddpdfs.pdf.  
6 NOU 2020: 7, s. 190. 
7 Meld. St. 24, Statens pensjonsfond 2021 s. 119 og Innst. 556 S – 2020–2021 s. 13, 

https://www.stortinget.no/globalassets/pdf/innstillinger/stortinget/2020-2021/inns-202021-556s.pdf.  

https://lovdata.no/dokument/INS/forskrift/2014-12-18-1793?q=retningslinjer+++pensjonsfond+++utland
https://www.avichina.com/upload/2022/04/202204251740254498.pdf
https://www.regjeringen.no/contentassets/86dac65c22384dda9584dc2b1a052a91/no/pdfs/nou202020200007000dddpdfs.pdf
https://www.regjeringen.no/contentassets/86dac65c22384dda9584dc2b1a052a91/no/pdfs/nou202020200007000dddpdfs.pdf
https://www.regjeringen.no/contentassets/524ad2307e424c3b9a9ff52b06569e24/no/pdfs/stm202020210024000dddpdfs.pdf
https://www.regjeringen.no/contentassets/524ad2307e424c3b9a9ff52b06569e24/no/pdfs/stm202020210024000dddpdfs.pdf
https://www.stortinget.no/globalassets/pdf/innstillinger/stortinget/2020-2021/inns-202021-556s.pdf

av denne8 går det fram at kriteriet vil omfatte militært materiell utover våpen, til dømes 

ammunisjon. Finansdepartementet understrekar også i stortingsmeldinga at det «sentrale er 

bruken og konsekvensene for sivile».9 

Rådet har vidare vurdert om kjøparen er ein stat i ein væpna konflikt. Av Etikkutvalet sin 

rapport følgjer det at kriteriet omfattar væpna konflikter som definert i Genève-konvensjonane 

og deira tilleggsprotokollar.10 På same måte som for kriteriet som gjeld krenking av individ 

sine rettar i krig eller konflikt i retningslinjene § 4 bokstav b, legg rådet for dette nye kriteriet 

vekt på om partane i konflikten eller relevante internasjonale organisasjonar anerkjenner at 

det føreligg ei væpna konflikt.11 Kriteriet omfattar både internasjonale og ikkje-internasjonale 

konfliktar. For sistnemnde legg rådet vekt på om det ligg føre ein valdeleg situasjon der 

organiserte grupper deltek i stridigheiter, utover intern uro og spente situasjonar. Som i 

tidlegare saker legg rådet til grunn at selskap må vere særleg aktsame for ikkje å medverke til 

grove normbrot krig- og konfliktsituasjonar.12 

Rådet har også vurdert om det i konflikten i Myanmar skjer «alvorlige og systematiske brudd 

på folkerettens regler for stridighetene», slik dei etiske retningslinjene § 4 bokstav c krev. Av 

Etikkutvalet sin rapport følgjer det at denne formuleringa er meint å omfatte følgjande: 

(…) gjentatte tilfeller av bruk av våpen i strid med humanitærretten, særlig de reglene 

som har til hensikt å beskytte sivile. (…) Bruddene på humanitærretten må være 

alvorlige og systematiske (vedvarende) og reflektere systemisk svikt, for eksempel i 

målutvelgelse, forholdsregler eller proporsjonalitetsvurderinger. Utfordringer med 

identifisering av militære mål vil variere med konfliktens karakter og skal tas høyde 

for i vurderingen. Hvorvidt årsaken til alvorlige og systematiske brudd på 

humanitærretten ligger i manglende evne eller vilje til etterlevelse, er underordnet.13 

I vurderinga av selskapa si medverknad til slike grove normbrot, legg § 4 bokstav c opp til at 

medverknaden skjer gjennom sal. Av kriteriet følgjer det vidare at eit selskap kan vurderast 

for utelukking dersom kjøparen nyttar våpna i strid med humanitærretten. Rådet forstår 

kriteriet på dette punktet slik at det må vere ein klar samanheng mellom den type 

våpen/militært materiell som vert selt, og brota på humanitærretten, til dømes ved at det er 

kjent at den type våpen som vert selt, har vorte brukt i angrep mot sivile. Rådet meiner ikkje 

at det er eit krav om informasjon som knyt spesifikke våpen til konkrete brot. Kva gjeld 

selskapet sin kunnskap om bruken av våpna, følgjer det av Etikkutvalet sin rapport at det bør 

kunne «godtgjøres med en rimelig grad av sikkerhet at selskapet har kunnskap om eller burde 

kunne forutse bruk som innebærer brudd på internasjonal humanitærrett».14 

Som retningslinjene for øvrig er heller ikkje utelukking under dette kriteriet meint for å straffe 

selskapa, men for å bryte fondet si tilknyting til uakseptable forhold som er pågåande eller 

framtidige. Det er risikoen for brot framover i tid som er avgjerande.  

Frå stortingsmeldinga om Statens pensjonsfond 2021 følgjer det at ein i enkelte saker, der 

tilgangen til informasjon er avgrensa, kan legge vekt på risikofaktorar på land- og sektornivå i 

 

8 Innstilling fra finanskomiteen om Statens pensjonsfond 2021, https://www.stortinget.no/no/Saker-og-

publikasjoner/Publikasjoner/Innstillinger/Stortinget/2020-2021/inns-202021-556s/.  
9 Meld. St. 24, Statens pensjonsfond 2021 s. 120. 
10 NOU 2020: 7, s. 191. 
11 Sjå til dømes tilrådinga om Kirin Holdings Co Ltd, https://etikkradet.no/kirin-holdings-co-ltd/.  
12 Sjå til dømes tilrådinga om Kirin Holdings Co Ltd. 
13 NOU 2020: 7, s. 191. 
14 NOU 2020: 7, s. 191. 

https://www.stortinget.no/no/Saker-og-publikasjoner/Publikasjoner/Innstillinger/Stortinget/2020-2021/inns-202021-556s/
https://www.stortinget.no/no/Saker-og-publikasjoner/Publikasjoner/Innstillinger/Stortinget/2020-2021/inns-202021-556s/
https://etikkradet.no/kirin-holdings-co-ltd/

vurderinga av risiko.15 Stortingsmeldinga stadfestar også at det kan leggast vekt på at selskapa 

ikkje svarar på førespurnader frå Etikkrådet. 

1.2 Kjelder 

Etikkrådet har i denne tilrådinga nytta offentleg tilgjengelege kjelder frå internasjonale 

domstolar, FN-organ, media, sivilt samfunn og offentlege organ. 

2 Bakgrunn 

Etter fleire tiår med ulike militære regime vedtok Myanmar i 2008 ei ny grunnlov som 

etablerte eit styresett med ein kombinasjon av sivile og militære einingar. Etter 13 år med eit 

slikt semi-sivilt styre gjennomførte militæret i februar 2021 statskupp og erklærte at 

øvstkommanderande Min Anung Hlaing og the State Administrative Council hadde overteke 

makta. Både før og etter kuppet har militæret gjort svært alvorlege overgrep mot 

sivilbefolkninga i landet.16 Mange av overgrepa har skjedd i tilknyting til pågåande væpna 

konfliktar der militæret kjempar mot væpna etniske grupper, mellom anna i statane Kachin, 

Rakhine og Shan. Av ein rapport til menneskerettsrådet frå Høgkommissæren for 

menneskerettar går det fram at nye, væpna grupper har organisert seg etter kuppet for å 

kjempe mot militæret, samstundes som eksisterande konfliktar har intensivert seg.17 

Høgkommissæren skriv:  

Myanmar is caught in a downward spiral of violence characterized by the increasingly 

brutal repression of individuals actually or seemingly opposed to military rule, by 

violent resistance to the coup and by several active non-international armed conflicts. 

Tatmadaw forces target civilians and continue to use explosive weapons with wide-

ranging effects in populated areas. They are also increasingly reliant on air power, 

including helicopter gunships and air strikes. Over 440,000 persons have been 

displaced by armed clashes since 1 February and as many as 14.4 million people are 

now urgently in need of humanitarian assistance.18 

Høgkommissæren konkluderer også med at «in the conduct of hostilities, deliberate attacks 

against civilians and civilian objects, the use of human shields and forced displacement, 

which have occurred in Myanmar, constitute serious violations of international humanitarian 

law possibly amounting to war crimes».19 

I rapporten «Enabling Atrocities: UN Member States’ Arms Transfers to the Myanmar 

Military» frå februar 2022 skriv spesialrapportøren for menneskerettssitusjonen i Myanmar 

 

15 Meld. St. 24, Statens pensjonsfond 2021 s. 139.  
16 Sjå til dømes Menneskerettsrådet, Report of the independent international fact-finding mission on Myanmar, 

12. september 2018, https://www.ohchr.org/en/hr-bodies/hrc/myanmar-ffm/reportofthe-myanmar-ffm og 

Situation of human rights in Myanmar since 1 February 2021 - Report of the UN High Commissioner for 

Human Rights, 15. mars 2022, https://reliefweb.int/report/myanmar/situation-human-rights-myanmar-1-

february-2021-report-un-high-commissioner-human.  
17 Menneskerettsrådet, 15. mars 2022. 
18 Menneskerettsrådet, 15. mars 2022, s. 13. 
19 Menneskerettsrådet, 15. mars 2022, s. 12.  

https://www.ohchr.org/en/hr-bodies/hrc/myanmar-ffm/reportofthe-myanmar-ffm
https://reliefweb.int/report/myanmar/situation-human-rights-myanmar-1-february-2021-report-un-high-commissioner-human
https://reliefweb.int/report/myanmar/situation-human-rights-myanmar-1-february-2021-report-un-high-commissioner-human

om korleis statar mogeleggjer overgrepa i landet ved å tillate våpeneksport.20 

Spesialrapportøren skriv mellom anna:   

To carry out its attacks, the junta has utilized internationally acquired jet aircraft, 

combat helicopters, armored personnel vehicles, and missiles to target civilians in 

violation of humanitarian law and international criminal law. Attacks against 

civilians, and the indiscriminate bombing of homes and villages, are escalating. 

Også i mange år før kuppet har det vore valdeleg konflikt mellom militæret og væpna grupper 

i Myanmar. Dei fleste konfliktane har funne stad nord og aust i landet. Sidan 2012 har det 

også vore konflikt vest i landet som særleg har råka minoritetsgruppa rohingyaane. 

Rohingyaane er eit statslaust folk som i hovudsak er muslimar. Som følgje av skuldingar om 

grove overgrep mot sivilbefolkninga i Myanmar oppretta FNs menneskerettsråd i april 2017 

ei granskingsgruppe for å etterforske menneskerettsbrot i landet. Kort tid etter, i august 2017, 

eskalerte situasjonen. Militæret sette i verk såkalla «klareringsoperasjonar» retta mot 

rohingyaane, noko som førte til at tusenvis vart drepne og minst 700 000 rohingyaar vart 

fordrivne.  

FN si granskingsgruppe leverte sin første rapport til Menneskerettsrådet i september 2018. 

Granskingsgruppa uttalte at militæret sine operasjonar «are based on policies, tactics and 

conduct that consistently fail to respect international law, including by deliberately targeting 

civilians».21 Rapporten konkluderte med at normbrota kan utgjere brotsverk mot 

menneskeheita og krigsbrotsverk, og at det føreligg indikasjonar på folkemord. Med referanse 

til granskingsgruppa sine undersøkingar uttala spesialrapportøren i 2021 at: 

The Myanmar military’s systemic violation of the Geneva Conventions and perpetration 

of atrocity crimes have been reported by a variety of organizations for over three 

decades. Despite the longstanding evidence, the Special Rapporteur submits that at a 

minimum by 2018 all Member States knew, or would have expected, that arms 

transferred to Myanmar would be used in attacks against civilians in violation of 

international law.22   

På bakgrunn av dei ekstreme overgrepa, særleg retta mot rohyngiaane, er det pågåande saker i 

Den internasjonale domstolen for brot på folkemordkonvensjonen23 og i Den internasjonale 

straffedomstolen for brotsverk mot menneskeheita.24 I Den internasjonale domstolen har 

Myanmar argumentert for at det ikkje ligg føre prov på intensjon om folkemord, men at ein på 

same tid ikkje kan utelukke at dei militære styrkane kan ha brukt uforholdsmessig makt, og at 

det ikkje er skilt klart mellom væpna styrker og sivilbefolkninga. Myanmar anerkjenner at 

dette kan utgjere brot på den internasjonale humanitærretten.25 

 

20 Menneskerettsrådet, Enabling Atrocities: UN Member States’ Arms Transfers to the Myanmar Military 

Conference room paper of the Special Rapporteur on the situation of human rights in Myanmar, 22. februar 

2022, 

https://reliefweb.int/sites/reliefweb.int/files/resources/Enabling%20Atrocities%20UN%20Member%20States%

20Arms%20Transfers%20to%20the%20Myanmar%20Military.pdf.  
21 Menneskerettsrådet, 12. september 2018, Summary.   
22 Menneskerettsrådet, 22. februar 2022. 
23 Den internasjonale domstolen, Application of the Convention on the Prevention and Punishment of the Crime 

of Genocide (The Gambia v. Myanmar), https://www.icj-cij.org/en/case/178.  
24 Den internasjonale straffedomstolen, Bangladesh/Myanmar, Situation in the People’s Republic of 

Bangladesh/Republic of the Union of Myanmar, https://www.icc-cpi.int/bangladesh-myanmar.  
25 Den internasjonale domstolen, s. 16. 

https://reliefweb.int/sites/reliefweb.int/files/resources/Enabling%20Atrocities%20UN%20Member%20States%20Arms%20Transfers%20to%20the%20Myanmar%20Military.pdf
https://reliefweb.int/sites/reliefweb.int/files/resources/Enabling%20Atrocities%20UN%20Member%20States%20Arms%20Transfers%20to%20the%20Myanmar%20Military.pdf
https://www.icj-cij.org/en/case/178
https://www.icc-cpi.int/bangladesh-myanmar

3 Sal av våpen til Myanmar 

I perioden 2011 til 2015 skal lette angrepsfly av typen Karakorum-8 (K-8) produsert av 

Hongdu Aviation vorte levert til militæret i Myanmar.26 Leveransane skal ha vore ein del av  

ein større avtale frå 2009 som omfatta omlag 50 K-8 fly.  

Militær-kontrollert media rapporterer at K-8 kan nyttast i «air to air warfare, air to surface 

warfare, close aviation supporting fire, interception fighting, armed reconnaissance, and 

training of transfer.»27 Det er rapportert at K-8 flya skal ha vorte nytta i kamphandlingar i den 

væpna konflikten i Kachin i 2013.28 FNs granskingsgruppe uttala i 2018 at militæret i denne 

konflikten hadde begått overgrep mot sivilbefolkninga som «undoubtedly amount to the 

gravest crimes under international law».29  

I desember 2021 kom det fram informasjon om ein ei ny leveranse som omfatta fire fly av 

typen K-8 og fire av typen Y-12.30 Sistnemnde er eit transportfly produsert av Harbin Aircraft 

Industry Group. Både K-8 og Y-12 er nemnd i AviChina si årsmelding under overskrifta 

«Principal Products of the Group».31 

4 Informasjon frå selskapet 

Etikkrådet har kontakta selskapet fleire gongar i perioden januar til mai 2022. Selskapet har 

ikkje svara på rådet sine førespurnader.  

5 Etikkrådet si vurdering 

Etikkrådet har vurdert SPU si investering i AviChina opp mot kriteriet om sal av våpen til 

statar i væpna konfliktar, jf. dei etiske retningslinjene § 4 bokstav c. Rådet legg til grunn 

Finansdepartementet si forståing om at det nye kriteriet er eit tillegg til, og ei vidareutvikling 

av, åtferdskriteriet som gjeld krenking av individ sine rettar i krig og konflikt. Som i tidlegare 

saker legg rådet også til grunn at selskap må vere særleg aktsame for å ikkje medverke til 

grove normbrot i krig- eller konfliktområde. 

Det første spørsmålet i denne saka er om K-8-flya er våpen som vert omfatta av kriteriet. 

Ettersom slike fly kan brukast i kampsituasjonar, og det er rapportert at flya tidlegare har 

vorte brukt på denne måten, meiner rådet at flya fell under kriteriet. Skadepotensialt framstår 

 

26 (ISS ESG), AviChina Industry & Technology Co. Ltd. Norm-Based Research Company Report, 

bla. basert på data frå Stockholm International Peace Research Institute (SIPRI Arms Transfers Database) 

https://www.sipri.org/databases/armstransfers.    
27 The Global New Light of Myanmar, Only when all officers and the rank and file of mechanical engineering, 

navigation, radar and meteorological sectors work in concert will they successfully perform all military 

operations, Senior General stresses, 16. desember 2021, https://www.gnlm.com.mm/only-when-all-officers-

and-the-rank-and-file-of-mechanical-engineering-navigation-radar-and-meteorological-sectors-work-in-

concert-will-they-successfully-perform-all-military-operations-senior-gene/.  
28 Al Jezeera, Myanmar airstrikes reopen ethnic wounds, 10. januar 2013, 

https://www.aljazeera.com/features/2013/1/10/myanmar-airstrikes-reopen-ethnic-wounds.  
29 Menneskerettsrådet, 12. september 2018, s. 19. 
30 Janes, Myanmar Air Force inducts new aircraft, 17. desember 2021, https://www.janes.com/defence-

news/news-detail/myanmar-air-force-inducts-new-aircraft og SIPRI Arms Transfers Database. 
31 AviChina, Annual Report 2021, s. 3. 

https://www.sipri.org/databases/armstransfers
https://www.gnlm.com.mm/only-when-all-officers-and-the-rank-and-file-of-mechanical-engineering-navigation-radar-and-meteorological-sectors-work-in-concert-will-they-successfully-perform-all-military-operations-senior-gene/
https://www.gnlm.com.mm/only-when-all-officers-and-the-rank-and-file-of-mechanical-engineering-navigation-radar-and-meteorological-sectors-work-in-concert-will-they-successfully-perform-all-military-operations-senior-gene/
https://www.gnlm.com.mm/only-when-all-officers-and-the-rank-and-file-of-mechanical-engineering-navigation-radar-and-meteorological-sectors-work-in-concert-will-they-successfully-perform-all-military-operations-senior-gene/
https://www.aljazeera.com/features/2013/1/10/myanmar-airstrikes-reopen-ethnic-wounds
https://www.janes.com/defence-news/news-detail/myanmar-air-force-inducts-new-aircraft
https://www.janes.com/defence-news/news-detail/myanmar-air-force-inducts-new-aircraft

som stort, og angrep med denne flytypen kan råke sivile. Rådet merkar seg også sal av 

transportfly til militæret, men legg ikkje avgjerande vekt på dette.  

Når det gjeld konfliktnivået i Myanmar, er det anerkjend av autoritative kjelder at det i ei 

årrekke har vore fleire ikkje-internasjonale væpna konfliktar i Myanmar. Som ein del av desse 

konfliktane har det i lengre tid vore rapportert om svært grove overgrep mot sivilbefolkninga. 

Fleire aktørar, inkludert FNs granskingsgruppe, FNs høgkommissær for menneskerettane og 

FNs spesialrapportør for Myanmar, har rapportert at militæret har retta angrep direkte mot 

sivile. Slike angrep har også vore gjort med angrepsfly. Ut frå den omfattande 

dokumentasjonen om desse overgrepa, finn rådet at det i Myanmar skjer alvorlege og 

systematiske brot på folkeretten sine reglar. Denne informasjonen har vore offentleg i lengre 

tid, og rådet legg på same måte som FNs spesialrapportør til grunn at ein sidan 2018 burde ha 

forstått at våpen som vert selt til Myanmar, kan verte brukt i strid med folkeretten. I denne 

saka vert dette ytterlegare tydeleggjort av at K-8-fly tilbake i 2013 skal ha vorte nytta i 

kamphandlingar i Kachin, der det i ettertid er dokumentert at det har skjedd svært grove 

overgrep mot sivilbefolkninga.  

I vurderinga av risikoen for medverknad til nye overgrep framover i tid legg rådet vekt på at 

det nyleg, i desember 2021, vart levert fly til Myanmar til tross for militærkuppet og 

omfattande informasjon om militæret sine overgrep. Leveransen skal også vere ein del av ein 

større avtale, noko som indikerer at det kan kome fleire leveransar. Til tross for at rådet har 

kontakta selskapet ved fleire høve, har selskapet ikkje svara på rådet sine førespurnader. 

Rådet tilrår på denne bakgrunn at AviChina vert utelukka frå SPU. 

 

6 Tilråding  

Etikkrådet tilrår å utelukke AviChina Industry & Technology Co Ltd frå Statens pensjonsfond 

utland. 

